
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ         ՀՈԿՏԵՄԲԵՐԻ 9-Ի ՆԻՍՏԻ N 42 ԱՐՁԱՆԱԳՐՈՒԹՅԱՆ 12-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ  ԱՐՁԱՆԱԳՐԱՅԻՆ  ՈՐՈՇՄԱՆ ՄԵՋ                               ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

     ՀՀ կառավարության 2014 թվականի հոկտեմբերի 9- ի նիստի <<Պետական կառավարման մարմինների կողմից շինարարության ոլորտում պետական պատվերի շրջանակներում իրականացված շինարարական ու պատմամշակութային անշարժ հուշարձանների վերականգնողական աշխատանքների ծավալների վերաբերյալ տեղեկատվություն  հավաքագրելու կարգը հաստատելու մասին>> N42 արձանագրային որոշման 12- րդ  կետով  հավանության արժանացած արձանագրային որոշումը շարադրել նոր խմբագրությամբ`

    <<Պետական կառավարման մարմինների կողմից շինարարության ոլորտում պետական պատվերի շրջանակներում իրականացված, ինչպես նաև օտարերկրյա պետությունների ու միջազգային կազմակերպությունների աջակցությամբ իրականացվող վարկային և դրամաշնորհային ծրագրերի շինարարական ու պատմամշակութային անշարժ հուշարձանների վերականգնողական աշխատանքների ծավալների վերաբերյալ տեղեկատվություն  հավաքագրելու կարգը հաստատելու մասին>>
      Հայաստանի Հանրապետության պետական կառավարման մարմինների ղեկավարներին՝ յուրաքանչյուր եռամսյակի ավարտից հետո մինչև տվյալ եռամսյակին հաջորդող ամսվա տասներորդ աշխատանքային  օրը՝ էլեկտրոնային եղանակով (<<Microsoft Excel>> համակարգչային ծրագրի ձևաչափով), Հայաստանի Հանրապետության քաղաքաշինության նախարարություն ներկայացնել համապատասխան եռամսյակի ընթացքում պետական պատվերի (համաձայն` հավելված N1- ի),  ինչպես նաև օտարերկրյա պետությունների ու միջազգային կազմակերպությունների աջակցությամբ իրականացվող վարկային և դրամաշնորհային ծրագրերի (համաձայն` հավելված N2- ի) շրջանակներում իրականացված շինարարական ու պատմա​մշակութային անշարժ հուշարձանների վերականգնողական աշխատանքների  ծավալների մասին տեղեկատվություն:>>:
ՀՀ քաղաքաշինության նախարար                              Նարեկ Սարգսյան
